
«El era in animatur d’emprima classa»
Cuira: Vernissascha dal cudesch da Tista Murk

� Gist frestg or da la stamparia è il cu-
desch deditgà al pli grond pionier dal
radio e televisiun, al reschissur da tea-
ter fitg popular ed a l’autur e scribent
enconuschent. Tista Murk, ina persu-
nalitad singulara ed in um che ha reali-
sà sias visiuns sco paucs auters Ru-
mantschs. Ina societad illustra è sa radu
nada en il «Auditorium» da la Banca
chantunala per asssiter a la vernissascha
dal cudesch «Tista Murk – Mussavia e
pionier rumantsch». Per l’ediziun da quel
segnan la Chasa Jaura e La Lia Ruman
tscha en collavuraziun cun la Somedia SA
che ha stampà il cudesch, deditgà a Tista
Murk, che avess gì ils 15 d’avrigl 100
onns. Ils Jauers «Arno ed Aldo» han dà
l’entschatta a la vernissascha cun intginas
chanzuns, cun texts da la plima dal grond
promotur dal rumantsch, dal radio e da la
televisiun e dal teater. Deplorablamain ha
ja el betg gì l’onur d’enconuscher persunal
main Tista Murk, ha ditg Urs Cadruvi, il
secretari general da la Lia Rumantscha, en
ses pled da bainvegni. «El è stà in um che
ha muventà ed er provotgà, savens er ì sur
cunfins e lura fatg punts tranter la glieud»,
ha punctuà Urs Cadruvi.

«Senza el fissan nus oz betg 
uschè enevant»

Ils preschents han lura er laschà plaschair 
il film d’Arnold Rauch che la Televisiun 
Rumantscha ha fatg en regurdientscha al 
grond pionier da radio e da televisiun. A 
pled è er vegnì tar la vernissascha Oscar
Knapp, il president da la SRG.R. «Senza 
sias visiuns e senza sia cumpetenza socia
la fissan nus oz betg uschè enevant», ha 
ditg Oscar Knapp en ses pled. Da sia 
persvasiun da realisar visiuns sappian er 
anc oz emprender blers, ha ditg il presi
dent da la SRG.R, Oscar Knapp. A Tista 
Murk haja nagin gì da dir tge quel haja 
da dir e tge quel haja da far cun el esser 
persvas da sias visiuns. 

Valurs nunpajablas per la SRG
Drizzà pleds simpatics a la raspada illustra
ha lura er Raymond Loretan, il president
da la SRG.SSR. Tista Murk haja rut bar
rieras tranter ils idioms, las regiuns e las
confessiuns, ha ditg il Vallesan. L’um dal
radio e da la televisiun haja gì in agen dun
per far punts tranter las regiuns linguistas
en Svizra e Tista Murk haja er vivì quai che
la SRG.SSR, saja oz, in servetsch public.
Grazia ad el saja stà pussaivel da resentir la
Svizra rumantscha er en las autras regiuns

da noss pajais, ha ditg Raymond Loretan.
L’um da la Val Müstair haja gì per la SRG
valurs nunpajablas.

«El fascheva chaussas 
che nagin fascheva»

Iso Camartin è in dals 15 auturs che ha 
scrit gugent e cun plaschair ils texts plain 
tensiun per il cudesch «Tista Murk – 
Mussavia e pionier rumantsch». Ses amì 
Tista Murk saja stà in animatur d’em
prima classa, in visiunari e cunzunt ina 
persuna cun ina particularitad sco pau
cas autras. Far chaussas che nagin fa
scheva, far là ina via nua ch’i dava anc 
nagina, quai fascinava Tista Murk di per 
di en sia professiun. «Curaschus, ga
gliard e filosof», quai era Tista Murk, ha 
ditg Iso Camartin en ses pled impressiu
nant e singular. Sia vita, sias emissiuns 
eran entusiassem e plaschair da la vita e 
quels aspects transfurmava Tista Murk 

er sin las autras persunas, ha ditg Iso Ca
martin. «Gaudium vitae», quel aspect 
giaja bain a pèr cun il pionier da radio e 
televisiun, cun vesair el la vita sco in vair 
divertiment. «Er war ein Manipulator 
unseres schlafenden Entusiasmus», ha 
manegìa il coautur dal cudesch, Iso Ca
martin. Ultra da quai saja Tista Murk 
propi er stà in sviluppader per il pla
schair da la vita, ha ditg Iso Camartin 
cun in surrir. A la fin da la vernissascha
ha Mario Pult, il collavuratur da la Lia
Rumantscha e l’um ch’è stà responsa
bel per la producziun dal cudesch, pre
schentà quella ediziun scritta en ru
mantsch e tudestg. Inromà l’occurren
za musicalmain ha la Compagnia Ros
sini e quai cun intginas muettas da
l’opra «La Raieta», tenor in libret da
Tista Murk e messa en notas da Clau-
dio Simonet e fin oz anc mai stadas pu
blicas.

Ils dus figls da Tista Murk cun il collavuratur da la Lia Rumantscha: Schimun Murk, Mario Pult e Jöri Murk (da san.).

20 onns Institut da 
logoterapia el Grischun

Congress commemorativ a Cuera

� (anr) Dils 14–16 da matg 2015 ha il con-
gress per ils 20 onns digl Institut per lo-
goterapia ed analisa existenziala tenor
Viktor E. Frankl liug a Cuera. Quei Institut
ei vegnius fundaus 1995 da sur Giosch Al-
brecht da Rueun. In temps suenter sia ordi
naziun eis el staus ella pastoraziun a Turitg,
ha lu studegiau principalmein psicologia,
sociologia e filosofia ton en Svizra sco egl ex
teriur (America) e doctorau e habilitau. In
temps eis el staus assistent e docent al post
da perscrutaziun sociala alla Universitad da
Turitg. Entgins onns ha el menau il post per
damondas da lètg, famiglia e veta dalla ba
selgia catolica grischuna a Cuera. Sur
Giosch ei era autur da pliras ovras.

Il tema empalont dil congress giubilar a
Cuera secloma: «Sche la veta tschenta da
mondas». Tenor sur Giosch Albrecht ha
mintgin da nus experimentau tgei grevas e
pesontas damondas che la veta fa. Savens
resta quei dumandar senza risposta e fa nos
sa veta stgira e petra. Il congress a Cuera less
entrar sin zacontas da quellas damondas
impurtontas dalla veta e sestentar da ri
spunder ellas.

Il congress ha liug el Titthof sco era el
center da scolaziun per sanadad e socialesser
ella vischinonza dalla staziun a Cuera. Re
putadas referentas ed enconuschents refe
rents ord l’entira Europa vegnan a prender

posiziun en lur discuors ed en ils work
shops.

Igl institut da sur Giosch Albrecht ha
tutta raschun da festivar siu 20. anniversari
cun in congress da treis dis. Dapi dus de
cennis scolescha quei institut psicologs a
psicoterapeuts, glieud da professiun sil sca
lem terziar a cussegliaders logoterapeutics e
miedis sco specialists per psichiatria e psico
terapia. Quella scolaziun ei renconuschida
ton dil stadi sco era da cerchels specialisai.

Sur Giosch Albrecht ei vegnius undraus
per siu engaschi sil camp dalla logoterapia
ed analisa existenziala cun divers premis e
pliras distincziuns – ton en Svizra sco egl ex
teriur.

 Giosch Albrecht. M. HARTMANN

 CARICATURA J. GUIDON

La Compagnia Rossini ha embellì la vernissascha cun intginas chanzuns da bellezza, tenor in text da Tista Murk e mess en notas da 
Claudio Simonet. FOTOS G. N. STGIER

Tschintg emnas vacanzas 
per persunal da tgira

� (rtr) L’Allianza per la buna sanadad 
grischuna pretenda tschintg emnas va
canzas per il persunal da tgira. Cun agid 
d’ina petiziun vulan il sindicat VPOD, 
las secziuns grischunas da l’associaziun 
dal persunal da tgira sco era da l’associa
ziun dals medis superiurs e d’assistenza 
sco era l’Uniun da las spendreras da la 
Svizra orientala pretender meglras cundi
ziuns da lavur. A la conferenza da medias 
han las quatter organisaziuns argumentà 
ch’ils chantuns vischins hajan gia uss al
main 23 fin 25 dis vacanzas. Il Grischun 
stoppia perquai era meglierar las cundi
ziuns da lavur per betg perder persunal. 
L’uniun dals ospitals e chasas da tgira gri
schuna BSHV ha refusà avant in onn la 
dumonda per dapli vacanzas dal persunal 
da tgira.

Trend da fusiunar crescha
� (rtr) Dapi mez dal 2014 èn las fusiuns 
en la branscha d’assicuranzas creschidas. 
Il motiv sajan concurrents novs, scriva la 
reassicuranza Swiss Re en in studi. Il 
trend da fusiunar saja creschì da radund 
460 fusiuns ils onns passads sin 490 fu
siuns il 2014 ed il trend cuntinueschia 
era quest onn, scriva Swiss Re. La gron
da part da las fusiuns saja stada en conse
quenza che las assicuranzas sajan separa
das da tscherts secturs, sco er assicuran
zas che sajan sa spezialisadas.

